Nafarroako Parlamentuko Mahaiak, 2010eko apirilaren 19an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Asun Fernández de Garaialde y Lazkano andreak aurkeztutako galdera, Animalia Babesteko Zentroari eta zakurrak harrapatu eta biltzeko zerbitzuari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2010eko apirilaren 19an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parlamentari Asun Fernández de Garaialde y Lazkano andreak, Legebiltzarreko Erregelamenduan ezarritakoaren babesean, ondoko galdera hauek aurkeztu ditu, Nafarroako Gobernuko Osasun kontseilariak idatziz erantzun ditzan:

1.- Zenbat animalia jasotzen dira hilero Animalia Babesteko Zentroan eta Zakurrak Harrapatu eta Biltzeko Zerbitzuan, zeinak Nafarroako Gobernuaren Osasun Publikoaren Institutuaren menpeko erakundeak baitira?

Nafarroako Gobernuaren Osasun Publikoaren Institutuaren menpeko erakunde diren Animalia Babesteko Zentroan eta Zakurrak Harrapatu eta Biltzeko Zerbitzuan biltzen, harrapatzen edo uzten diren animaliei buruzko hilabetekako estatistikak eskatzen ditugu, 2009koak eta 2010eko hilabete amaituetakoak.

2.- Zenbat animalia akabatzen, hiltzen edo adoptatzen dira hilero Animalia Babesteko Zentroan eta Zakurrak Harrapatu eta Biltzeko Zerbitzuan, zeinak Nafarroako Gobernuaren Osasun Publikoaren Institutuaren menpeko erakundeak baitira?

Nafarroako Gobernuaren Osasun Publikoaren Institutuaren menpeko erakunde diren Animalia Babesteko Zentroan eta Zakurrak Harrapatu eta Biltzeko Zerbitzuan akabatzen, hiltzen edo uzten diren animaliei buruzko hilabetekako estatistikak eskatzen ditugu, 2009koak eta 2010eko hilabete amaituetakoak.

3.- Zenbat gastatzen du hilabetero zure Departamentuaren menpeko Osasun Publikoaren Institutuak Animalia Babesteko Zentroan akabatzen diren animalien eutanasiak egiteko erabiltzen diren farmako eta materialetan? Gastu xehakatu horien estatistikak eskatzen ditugu, 2009. urtekoak eta 2010eko hilabete amaituetakoak.

4.- Zenbatekoak dira hilabetero zure Departamentuaren menpeko Osasun Publikoaren Institutuak ordaindu beharreko gastuak, Animalia Babesteko Zentroko animalia-gorpuen kudeaketatik eratorriak? Gastu xehakatu horien estatistikak eskatzen ditugu, 2009. urtekoak eta 2010eko hilabete amaituetakoak.

5.- Zure Departamentuak asmorik ba al du Animalia Babesteko Zentroan errausketa-labe bat paratzeko, zentro horretako animalia-gorpuak erretzeko?

6.- Zenbat pertsonak egiten du lan Animalia Babesteko Zentroan, zeina Etxaurin baitago eta Nafarroako Gobernuaren Osasun Publikoaren Institutuaren menpeko erakundea baita? Zer ordutegi eta zeregin dituzte?

7.- Zenbat pertsonak egiten du lan Zakurrak Harrapatu eta Biltzeko Zerbitzuan, zeina Nafarroako Gobernuaren Osasun Publikoaren Institutuaren menpeko erakundea baita? Zer ordutegi eta zeregin dituzte?

8.- Jendaurreko zer ordutegi ezartzen dute kontratuaren baldintza orokorrek Animalia Babesteko Zentrorako, zeina Etxaurin baitago eta Nafarroako Gobernuaren Osasun Publikoaren Institutuaren menpeko erakundea baita? Jendaurreko zer ordutegi ezarri dute zure Departamentuaren menpeko Animalia Babesteko Zentroko kudeatzaile berriek?

9.- Nafarroako Gobernuaren Osasun Publikoaren Institutuaren menpekoa den Zakurrak Harrapatu eta Biltzeko Zerbitzuaren kontratuko baldintza orokorrek zenbaterainoko berandutza ezartzen dute animaliak bildu eta harrapatzeko eskaera bakoitzari erantzuteko? Zure Departamentuak edo Osasun Publikoaren Institutuak jasotze-epeen urraketari buruzko kexarik jaso al dute udalengandik, foruzain edo udaltzainengandik, albienteengandik edo partikularrengandik?

10.- Zure Departamentuak azterlanik egiten al du pertsonei kutsa dakizkiekeen zoonosien prebentziorako eta giza osasunerako prebentzio-politikak taxutzeko? Zure Departamentuko zer estamentu arduratzen dira azterlan horietaz, eta zer zuzendaritzapean eta irizpiderekin egiten dira?

